
Г.  Ергешқызы 
 

АЗИЯДАҒЫ ӨЗАРА ІС-ҚИМЫЛ ЖƏНЕ СЕНІМ ШАРАЛАРЫ КЕҢЕСІНІҢ  
ДАМУ БОЛАШАҒЫ 

 
 
XX ғасырдың аяғы əлемдік саясат үшін ең 

өзекті, баламасы əзірге табыла қоймаған 
мəселелердің бірі - халықаралық қауіпсіздікті 
қолдау жəне қамтамасыз ету. Əсіресе Азия 
аймағы үшін қауіпсіздікті қамтамасыз ету 
мəселесі маңызды сипатқа ие болып отыр. Жер 
шарының халқы бойынша тығыз орналасқан, 
мəдени жəне этникалық дүниесі тереңде жатқан, 
əлемдік өндірістің тең жартысы өндірілетін 
Азия аймағы тұрақсыз аймақ санатына кіріп 
отыр. Əрине, қауіпсіздікке төнген қауіп-қатер 
саны жеткілікті: мемлекеттер арасындағы 
көптеген қайшылықтар, өзара түсініспеушілік, 
сонымен қоса ядролық қаруды таратпау жəне 
залалсыздандыру сынды мəселелер өзекті 
тақырыпқа айналып отыр. Сонымен қатар  
заңсыз миграция, экологиялық апаттар, діни 
жəне этникалық түсініспеушілік, халықаралық 
лаңкестік пен есірткі тасымалдау сияқты 
жаһандық мəселелер өз алдына. Өкінішке орай, 
аталған қауіп-қатерлер аймақтық қауіпсіздікке 
өз əсерін тигізуде.  Оларды бір жеңнен қол, бір 
жағадан бас шығарудың арқасында, ортақ  
шешімге келу арқылы шешіледі деген үміт 
артамыз. Алайда, тарихи тəжірибе көрсеткендей, 
Азияда қауіпсіздік жəне ынтымақтастық мəсе-
лесін  шешуде  біршама уақыт пен сенім шара-
ларын нығайту қажет.      

Бұл бағытта он сегіз жыл бұрын БҰҰ Бас 
Ассамблеясының XVII сессиясында Қазақстан 
Республикасының Президенті Н. Ə. Назарбаев-
тың  Азиядағы өзара іс-қимыл жəне сенім шара-
лары кеңесін құрудың жаһандық бастамасының 
көтерілуі - маңызды қадамдардың айғағы. Бұл 
жөнінде Президент Н. Ə. Назарбаев: «Екінші 
тоқтала кететін жайт, ол Азия аймағында немесе  
Еуразия континентінде бейбітшілік жəне қауіп-
сіздік мəселесі, яғни Қазақстан Республикасы-
ның Азиядағы өзара іс-қимыл жəне сенім 
шаралары кеңесін (АӨСШК) өткізу баста-
малары. Біздің континентте Еуропадағы ЕҚЫК 
іспеттес Азияда қауіпсіздік жəне ынтымақ-
тастық құрылымын құру...», - деп мəлімдеді [1].  
АӨСШК дамуы үрдісі бірнеше кезеңдерден 
тұрды.  

Бірінші кезеңде Азиядағы өзара іс-қимыл 
жəне сенім шаралары кеңесін өткізу жəне 
ұйымдастыру шаралары. Ол шамамен 1992-1994 
жж. аралығын қамтуы тиіс еді; екінші кезең -  

 
 
АӨСШК мүшелері санының артуы, қызметінің 
жандануы, яғни ЕҚЫК іспеттес жалпыазиялық 
қауіпсіздік құрылымдарын құру. Бұл  кезең 
1994-1998 ж. аралығын, ал үшінші кезең -  Еуро-
падағы қауіпсіздік жəне ынтымақтастық Кеңе-
сінің құрылымымен ықпалдастық орнату жəне 
дамыту. Ол кезең 1998-2000 ж. ішінде жүзеге 
асырылады деп болжамданды. Төртінші кезең - 
Еуразияда ортақ Қауіпсіздік жəне ынтымақ-
тастық бойынша  трансконтинентальды  Кеңес 
құру,  болашақта дүниежүзілік қауіпсіздік жəне 
ынтымақтастық бойынша ортақ ұжымдық  жүйе 
құру жоспарланды [2].      

Алғашқы күндерден-ақ бұл бастама азиялық 
мемлекеттердің, сонымен қатар халықаралық 
институттар, ең алдымен Біріккен Ұлттар 
Ұйымының қолдауына ие болды.  АӨСШК 
географиялық ауқымы өте кең: мұнда Азия 
елдерінің тең жартысы мүше десек қателес- 
пейміз. Олай дейтініміз, бұл ұйымға қазіргі 
таңда 22 ел мүше болса, 8 мемлекет жəне де 
біршама халықаралық беделді ұйымдар бақы-
лаушы болып отыр. Бұл мемлекеттердің терең 
тарихы жəне дəстүрі, дамудың əр түрі бар жеке 
ерекшелігі, ұлттық мүдделердің əр алуандығы, 
саясаттың аймақтық жəне əлемдік мəселелерін 
шешудің өз пайымдауы бар. Сондықтан да 
АӨСШК  үрдісінің дамуы үшін мүше елдердің 
ортақ ықпалдасуы жəне  біршама уақыт қажет.   

АӨСШК құру бастамасын көтермес бұрын 
көптеген талқылаулар мен отырыстар жүргі-
зілді. Ол орынды да, өйткені мүше елдер 
арасындағы түсініспеушілік, сонымен қатар 
қару-жарақты таратпау мен оны залалсыздан-
дыру, ішкі істерге араласпау сияқты мəселелер 
алдыңғы орында еді. Əрине, бұл мəселелерді 
шешу оңайға соқпайтынын, ортақ көпжақты 
тетіктерді дамыту қажет етті. Осыған қарамас-
тан, мүше елдер бұл  мəселелердің шешімдері 
АӨСШК тетіктері арқылы жүзеге асырылады 
деп сенді.  

1999 жылы 14 қыркүйекте Алматыда өткен 
Азия кеңесіне мүше мемлекеттер Сыртқы істер 
министрлерінің бірінші кездесуінде жəне оның 
барысында мүше мемлекеттер арасындағы 
қарым-қатынастарды реттейтін принциптер 
Декларациясына қол қойылуы - Азияда қауіп-
сіздік пен ынтымақтастықтың көпжақты тетігін 
құру жөніндегі Президент Н. Назарбаевтың 

ұсынысынан бергі уақыттағы қазақстандық 
дипломатияның ірі жетістігі. Осылай, алғаш рет 
аймақтағы бірқалыптылықты қамтамасыз ететін 
нақты қимылдар мен іс-шараларға негізделген 
азиялық қауіпсіздік жүйесінің заңдық негізі 
қаланды. Кездесу жемісті өтті: Кеңестің толық 
мүшелігіне Иордания, БАƏ қабылданды жəне 
АӨСШК-ға Катар Мемлекеті бақылаушы ретінде 
қосылды [3]. АӨСШК Декларациясының негізгі 
қағидалары:  

1) тəуелсіздікке тəн құқықтарды сыйлау, 
теңдік;     

2)  күш қолданбау жəне күшпен қоқан-лоққы 
жасау;      

3) мүше-мемлекеттердің аумақтық біртұтас-
тығы;      

4)  дау-дамайларды бейбіт жолмен шешу; 
5)   қарусыздану жəне қару-жараққа бақылау 

орнату;      
6)   экономикалық, əлеуметтік жəне мəдени 

ынтымақтастық;    
7) адам құқықтарын сақтау. 
Демек, осы декларацияда азиялық қауіпсіз-

діктің нақты іс-əрекеттері, тетіктері мен меха-
низмінің заңды негізі қаланды. Əрине, Деклара-
цияны дайындау үрдісі кезінде сарапшылар мен 
эксперттер əлемде, соның ішінде Еуропада 
жинақталған тəжірибені пайдаланды. Айта 
кететін бір жайт, осы секілді құжаттардан 
көшіріп қоймай, азиялық ерекшелікті ескеру. 

Кездесу нəтижесінде «АӨСШК-нің сенім 
шараларын жүзеге асырудағы ілгерілеуі» атты 
декларация мен Қорытынды шешімдер қабыл-
данды. Азия кеңесі жəне Экономикалық Ынты- 
мақтастық Ұйымы, Еуразиялық Экономикалық 
Қоғамдастық, Халықаралық Көші-қон Ұйымы 
секілді халықаралық құрылымдары арасында 
өзара түсіністік мазмұндамаларына жəне Азия 
кеңесі Хатшылығының штаб-пəтерін Алматыдан 
Астанаға көшірілу көздейтін АӨСШҚ Хатшы-
лығы туралы келісімге өзгеріс енгізу туралы 
Хаттамаға қол қойылды. 

Саммит қорытындысы ретінде өркениеттер 
арасындағы диалогты орнату,  лаңкестікті жою 
Декларациясы жəне де жарғылық құжат - 
Алматы Актісіне қол қойды.  

2002 жылы 4 маусымда Алматыда Азия 
кеңесінің Бірінші Басқосуы болып өтті. Осы 
басқосуға Қазақстан, Ресей, Қытай, Пəкістан, 
Түркия, Монғолия, Қырғызстан, Тəжікстан жəне 
Ауғанстан Президенттері, Əзірбайжан жəне 
Үндістан Премьер-Министрлері, Иран, Мысыр, 
Палестина жəне Израильдің өкілетті ресми 
тұлғалары, бақылаушы мемлекеттер: АҚШ, 
Индонезия, Малайзия, Жапония, Таиланд, 

Вьетнам, Украина жəне Корей Республикасы-
ның өкілдері, бақылаушы ұйымдар: БҰҰ, ЕҚЫҰ 
жəне АМЛ басшылары қатысты. Басқосу 
барысында Алматы Актісіне, Лаңкестікті жою 
жəне өркениеттер арасындағы сұхбатқа қолдау 
көрсету туралы декларацияға қол қойылды.  

АӨСШК екінші кездесуі 2006 жылғы 17 
маусымда Алматы қаласында өтті. 4 жыл бұрын 
Бірінші басқосуды өткізу мен Азия кеңесін 
қалыптастырған құжатқа - Алматы Актісіне қол 
қоюдан бастап, Кеңестің істері мен мақсаттары 
əлем қауымдастығында кең көлемді қолдау мен 
түсінушілік тапты. Таиланд Корольдігі (2004 
жылы) жəне Корей Республикасы (2006 жылы) 
сынды аймақтағы беделді елдердің Кеңеске 
толық құқықты мүше болып қосылуы бұған 
дəлел болды. Сөйтіп, Азия кеңесі диалогқа 
бағытталған форум ретінде Азия құрлығында 
үлкен сұранысқа ие болып отыр. Басқосу 
барысында көп ауқымды саяси құжат – Азия 
кеңесі Екінші басқосуының декларациясы 
қабылданып, форумның институттану жолын-
дағы негізгі құжаты – Азия кеңесі Хатшылығы 
туралы келісімге қол қойылды. Декларацияда 
Кеңеске мүше мемлекеттердің азиялық өңір 
жəне əлемдегі қауіпсіздік пен ынтымақтастық 
көкейкесті мəселелеріне ортақ көзқарасы, күн 
тəртібіндегі мəселелерді шешу барысында əмбе-
бап ұстанымды қолдану жəне оны дамыту, 2004 
жылғы Азия кеңесі сенім шаралары тізімдеме-
сіне кірген шараларды іске асыру жəне үдерістің 
одан əрі дамуы қажеттілігіне көңіл бөлінді. 
Кеңестің тұрақты негізде қызмет ететін органы - 
Хатшылықты құру туралы шешім 2002 жылы II 
басқосу кезінде қабылданды. Азия кеңесі хат-
шылығы туралы Келісімгі сəйкес, Хатшылық-
тың штаб-пəтері Алматы қаласында орналасты. 

Хатшылықтың жұмысы үшін құқықтық 
базаны құру, соның ішінде АӨСШК Хатшы-
лығы жөнінде Келісімді ратификациялау жұмы-
сын атқару əлі алда еді. 2008 ж. тамыз айында  
6 мемлекет: Қытай, Əзірбайжан, Үндістан, 
Ресей, Қазақстан жəне Қырғызстан құжатты 
ратификациялады. III Сыртқы істер министрлері 
Кеңесінде қол қойылады деп болжамданып 
отырған  Арнайы жұмысшы топ жəне Жоғарғы 
лауазымды тұлғалар Комитеті шеңберінде қо-
сымшалар енгізуді талап ететін «АӨСШК 
Хатшылығының артықшылықтары, иммунитеті, 
заңнамалығы жөнінде» Конвенция жобасы 
дайындалып жатыр. Осылайша, Қазақстан Рес-
пубикасы Кеңесті шақырту бойынша біршама 
іс-шаралар бастамасын көтерді. 

2009 ж. 20 ақпанда Дели қаласында ҚР 
Сыртқы істер министрінің орынбасары Нұрлан 

Ермекбаевтың төрағалығымен АӨСШК Аға 
лауазымды тұлғалар комитетінің (АЛТК) кезекті 
отырысы өтті. Қатысушылар АӨСШК АЛТК 
алдында өткен Арнайы жұмыс тобының оты-
рыстарының тиісті ұсыныстарын қарастырып, 
мақұлдады [4]. Кеңесте 2002 жылдан бері 
төрағалық етіп келе жатқан Қазақстанның ман-
даты 2010 жылы бітеді. Осыған байланысты 
2008 ж. тамызда Алматыдағы 3-ші АӨСШК 
Сыртқы істер министрлерінің отырысында ҚР 
Президенті Н.Ə.Назарбаев бұл орынға АӨСШК-
тің белсенді мүшелерінің бірі Түркия Респуб-
ликасын сайлауды ұсынған болатын. Бұл екі 
бауырлас мемлекет арасындағы қатынастардың 
жоғары деңгейі жəне түрік тарапының əртүрлі 
халықаралық, аймақтық бірлестіктерде жинаған 
мол тəжірибесін ескере отырып жасалған еді. 
2009 жылы қаңтар айында Түркия АЛТК-нің 
осы отырысында өз кандидатурасын ресми 
түрде ұсынып, 2009 жылғы 8 мамырда мүше 
мемлекеттермен келісілді. АӨСШК ережесіне 
сəйкес Кеңеске мүше елдердің мемлекет жəне 
үкімет басшыларының кезекті 3-ші саммиті 2010 
жылы осы елде  маусым айында Стамбул қала-
сында өтті. Онда жаңа мүшелер қабылданды. 
«Қазақстан АӨСШК-не 17 жыл төрағалық етті. 
Осы уақыттың ішінде үлкен жұмыстар атқарды. 
Біріншіден, сенім шаралары деген каталог 
бойынша сенім шараларын іске асыру жүріп 
жатыр. Оның  аясында есірткіге қарсы күрес, 
экология, ақпараттық технология, туризм, биз-
несті дамыту сияқты бірнеше салаларда əрбір 
мемлекет өзінің мойнына жауапкершілік алып, 
үйлестіруші жұмыс өткізіп, маңызды шаралар 
жасауда», - дейді ҚР Сыртқы істер министрінің 
орынбасары Нұрлан Ермекбаев [5]. Оның 
айтуынша, Қазақстанның АӨСШК-ін ЕҚЫҰ 
сияқты ұйымға  айналдыру туралы ұзақ мерзім-
дік жоспары бар. Өйткені Азияда жалпы қауіп-
сіздік саласында  ЕҚЫҰ сияқты  құрылым жоқ. 
Сол себепті  АӨСШК-нің  осындай құрылымға 
айналуының жақсы əлеуеті бар.   ЕҚЫҰ мен 
АӨСШК-не Қазақстанның бір кезде төрағалық 
етуі олардың озық тəжірибелерін бір-біріне 
пайдалануына  жақсы мүмкіндік беріп отыр. Бұл 
АӨСШК қарқынды дамуына өз септігін тигізеді. 

Күткендей, бұл бастамаға сенгендер де, 
сенімсіздік артқандар да болды. Алайда көріп 
отырғанымыздай, бұл бастама қазірде жүзеге 
асты жəне де қомақты болмаса да, іс-шаралар 
атқарып келеді. АӨСШК құрамына кіретін 
елдердің географиялық аумағы кең. Бұл мемле-
кеттердің жалпы аумағы шамамен 400 млн 
шаршы км, бүкіл Азия территориясының шама-
мен 89%-ын, Еуразия континентінің 72%-ын 

алып жатқан кең аумақ. Бұл елдерде 2.8 млрд-қа 
жуық халық өмір сүруде.  

Алайда АӨСШК қызметінде де жетіспеу-
шіліктер аз емес. Алда қойған жақсы бастама-
лардың болуына қарамастан, мүше-мемлекеттер 
санының өсуі, 2007 ж. 12 қарашада БҰҰ тұсын-
да бақылаушы мəртебесін алғанына қарамастан, 
басқа салаларда жетістіктер көрінбейді. Бұл 
алдымен үш себепке байланысты болып отыр. 
Біріншіден, Кеңес қызметінің басым тұстары əлі 
де анықталмаған. Мемлекеттер мəселелердің 
алуан түрімен - қауіпсіздіктің дəстүрлі түрінен 
дəстүрлі емес, экономикалық, экологиялық 
ынтымақтасудан мəдени жəне туризм саласында 
ықпалдасуда. Алайда АӨСШК мемлекет 
басшыларының Саммиті мен Сыртқы істер 
министрлерінің Кеңесінде қабылданған қоры-
тынды құжаттар бойынша Кеңес мүшелері 
бірінші орынға əскери қауіпсіздік пен дəстүрлі 
емес қауіптерді жоюды қойып отыр. Барлық 
құжаттарда, ең алдымен, қауіпсіздік саласында 
жағдай, сонымен қатар мəдениаралық ынтымақ-
тастық, экономикалық, экологиялық жəне басқа 
байланыстар қарастырылады. Осыған қара-
мастан, Қауіпсіздік саласында басым бағыт 
айқындалмаған. Ал бұл өз кезегінде күштер мен 
құралдарды əскери қақтығыстарды шешуге 
керек құралдарға емес, бос жұмсаушылыққа  
əкелуде. Екіншіден, бұл қақтығыстардың ұзақ 
мерзімді сипатқа ие болуы. Израиль мен Па-
лестина, Үндістан жəне Пəкістан, Ауғанстан 
мəселесі, Иран жəне басқа да мəселелер жақын 
арада тек келіссөздер арқылы шешіле қоюы 
екіталай. Үшіншіден, АӨСШК жұмысының 
тəжірибе жүзіндегі тетіктерінің болмауы, яғни 
мүше мемлекеттер арасында ортақ келісімге 
келе алмай жатқандары қаншама, территория-
лық даулардың шешілмеуі жəне басқа да 
шешілмеген мəселелердің белден асуы айғақ. 

Сол үшін де қақтығыстарды реттеуге мүдделі 
жəне де объективті түрде шеше алатын, Саммит 
барысында қабылданған шешімдердің орын-
далуын бақылайтын АӨСШК нақты мəселелер 
бойынша органдар құруы қажет секілді. Қол 
қойылған мəселелер бойынша жүзеге асыру тек 
ұсыныс ретінде емес, міндетті сипатқа ие болу 
қажет. Бұл тұста айта кететін жайт, тек қатаң 
жазаны қолдану арқылы, мəселен санкция 
қолдану арқылы Кеңестің мүше-мемлекеттерінің 
арасындағы даулар мен қақтығыстарды ше- 
шуге жол ашылады. Сондықтан АӨСШК 
қызметінің курсын нақты таңдау, механизм- 
дерін жетілдіру негізінде ғана бұл форумның 
жемісті де нəтижелі жұмыс атқаратына сенім- 
діміз. 

Жалпы, Кеңеске мүше елдер мен бақылаушы-
ларының жəне де халықаралық ұйымдардың 
ортақ ынтасы арқасында АӨСШК үдерісінің 
сенімді де тұрақты дамуын көруімізге болады. 
АӨСШК атқаруша директоры, елші Дулат 
Бакишевтің пікірі бойынша: «АӨСШК аймақ- 
тық қауіпсіздік құрылымдарында өз орнын 
тапты» [6].  Шынында да, АӨСШК жас аймақ-
тық құрылым болып табылады. Егер ЕҚЫҰ 
тарихи алпыс жылға таяу кезеңді алып жатса, 
АӨСШК тəжірибесі небары жиырма жылға 
татитын жас құрылым. ЕҚЫҰ үш қоржыны 
болса, ал АӨСШК бес қоржыны бар. Бірақ 
ЕҚЫҰ қызметін көшіруден аулақ АӨСШК 
қызметін саралай келе, ол Азия континентіне 
тəн өзіндік мүдделерге жауап қатуы тиіс. 
________________ 

* * * 
В этой статье рассматривается инициатива предложен- 

ная на 47-й сессии Генеральной Ассамблеи ОНН  
Президента Республики Казахстан о созыве Совещаний по 
мерам и взаимодействиям в Азии (СВМДА). Также рас- 
сматриваются перспективы и проблемы развития СВМДА. 

* * * 
The article discusses the idea of President Nazarbayev, 

expressed in 1992 year on 17 session of the General Assembly 
also, its future perspectives and development problems. 

 
 

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


